
Tsireledzo o vha o takalesa! O vha a tshi khou
tuwa na mme awe u dalela tsimu ya malume
ya milivhaduvha.







Vha vhuya vha swika tsimuni.

A kule, Tsireledzo o vha a tshi kona u vhona
zwikwara na miri. O vha a tshi khou vhona
nndu i re tsimuni yo fuleliwaho nga mahatsi.

Fhedzi tshe tsha mu kungesa ndi tsimu yo
dalaho nga milivhaduvha ya tada!







Milivhaduvha yo takadza Tsireledzo.

A dzhia tsheo ya uri a humbele malume uri
vha mu gudise uri i tavhiwa hani.







Malume vha sumbedza Tsireledzo dzimbeu
dza girei na tshena.

“Ila milivhaduvha milapfhu i bva kha dzimbeu
thukhu?” Tsireledzo u vhudzisa o mangala.

“Eya,” malume vha ralo. “Uvho ndi vhutolo
ha dzimbeu. Muri muhulwanesa na wone wo
thoma u mbeu thukhu!”






Malume vha gudisa Tsireledzo u lugisa mavu
a dzimbeu. Vha bvisa mahatsi na matombo.
Vha kona u lugisela mavu zwavhudi.




Mafheleloni, malume vho ita zwigodi mavuni.
Na u vhea mbeu nga tshigodi nga tshigodi.

—



Malume vha vhudza Tsireledzo uri hu
sheledziwa hani mbeu.

“Ni tea u shela zwidi. Fhedzi dzimbeu dzi tea u
sheledziwa duvha na duvha. Ra kona u lindela
duvha, mavu na madi uri zwi vuse dzimbeu,
uri dzi kone u thoma u aluwa,” vha ralo u

amba.







Malume vha nea Tsireledzo dzinwe mbeu dza
milivhaduvha uri a tfuwe nadzo hayani.

“Ndo livhuwa, Malume. Ndi do kona u alusa
dzimbeu dzanga musi ndi tshi humela
murahu!” u ralo Tsireledzo.

Tsireledzo o vhea dzimbeu dza milivhaduvha
lwo tsireledzeaho musi vha ndilani yavho ya u
humela doroboni.

Musi Tsireledzo a tshi swika, a ita zwe malume
vha mu vhudza.

A lugisela mavu zwavhudi khathihi na u tavha
dzimbeu kha zwigodi zwe a fukula kha mavu.
A sheledza dzimbeu duvha na duvha.

Duvha |la bva nahone nga murahu ha vhege
mbili, ha thoma u vhonala zwitari zwidala.
Mbeu dza milivhaduvha dzo vha dzi tshi khou

aluwa.







Nga murahu dzuvha Ja tada la thoma u vulea.
Tsireledzo a pfha a tshi khou dihudza.

Mme awe na vhone vho vha vha tshi khou
dihudza ngae. Vha dzhia tshinepe vha rumela
malume.

Mulaedza wo ri ‘Tsireledzo ndi mulimi wa
milivhaduvha!’




